
Ustavni sud Federacije BiH donio je Odluku o 
zahtjevu federalnog premijera Nermina 
Nikšića za utvrđivanje ustavnosti Odluke o 
izmjenama i dopunama Odluke o 
građevinskom zemljištu Općinskog vijeća 
Bosanska Krupa. Ova Odluka potvrdila je 
ispravnost donesene Odluke Općinskog vijeća 
Bosanska Krupa, pa će ubuduće kao i svi ostali 
kabel operateri, i Elektroprivreda BiH – 
Elektrodistribucija Bihać morati plaćati 
naknadu za nadzemne i podzemne instalacije 
koje idu preko područja bosanskokrupske 
općine, navodi se na web stranici Općine 
Bosanska Krupa. 
U zahtjevu za ocjenu ustavnosti osporene Odluke navodi se da je OV Bosanska Krupa propisalo 
novu naknadu kojom se na različit način tretiraju preduzeća - vlasnici električne mreže, u 
konkretnom slučaju JP Elektroprivreda BiH - Elektrodistribucija Bihać u pogledu obračuna naknade 
za nadzemne i podzemne instalacije u odnosu na ostale subjekte. Prilikom javne rasprave 
opunomoćenici podnosioca zahtjeva istaknuli su da su spomenute naknade utvrđene bez 
objektivnih kriterija, jedinstveno za sve zone građevinskog zemljišta u iznosu od 0,01 KM po 
dužnom metru instalacija, te na temelju paušalnih podataka o dužini podzemne i nadzemne mreže. 
Nadalje su naveli da se osporenom odlukom dovode u pitanje načela jednakosti pred zakonom, 
odnosno pravo na imovinu, pozivajući se na određene odredbe Ustava FBiH, odnosno Zakona o 
građevinskom zemljištu i Zakona o električnoj energiji. 
Načelnik Općine Bosanska Krupa Armin Halitović je braneći Odluku Općinskog vijeća Bosanska 
Krupa rekao kako smatra da osporena odluka OV nije u neskladu s federalnim Ustavom, te da se 
radi o materiji koja je isključiva nadležnost jedinica lokalne samouprave, odnosno da 
Elektroprivreda BiH – Elektrodistribucija Bihać propisivanjem osporenih naknada nije dovedena u 
neravnopravan položaj, niti da joj je povrijeđeno pravo na imovinu. Naveo je da je spomenuta 
naknada utvrđena i za druge kablovske operatere, te da je utvrđena u minimalnom iznosu koji se 
odnosi na 5., odnosno 6. zonu građevinskog zemljišta. 
Poslije vijećanja, Ustavni sud Federacije Bosne i Hercegovine donio je Odluku kojom se potvrđuje 
ispravnost Odluke o građevinskom zemljištu Općinskog vijeća Bosanska Krupa i nalaže 
Elektroprivredi BiH – Elektrodistribuciji Bihać da postupi shodno odluci Ustavnog suda i isplati 
potraživanja za ovu nadoknadu. 
“Odluka je onakva kakvu smo i očekivali. Zahtjev premijera Nikšića, vezan za Elektroprivredu BiH 
je odbijen čime je potvrđeno da je Općina Bosanska Krupa u svojoj nadležnosti donosila akte u 
skladu sa Ustavom. Ustavni sud je danas jasno i nedvosmisleno kazao da Općina Bosanska Krupa 
ima pravo da određuje i porezne i neporezne prihode koji nisu u nadležnosti kantona ni 
Federacije, dakle, da sama uređuje svoj ambijent. Želim da izrazim zadovoljstvo i da se zahvalim 
svim svojim saradnicima, vijećnicima OV koji su podržali našu odluku, aktivnosti, što je pokazatelj 
da Općina Bosanska Krupa ide u dobrom smijeru. Donošenjem ove presude, nama se otvaraju 

mogućnosti da u narednom periodu obezbijedimo 
sigurna, kvalitetna i konstantna sredstva u budžetu 
Općine. To su bila naša nastojanja, da stvorimo 
jedan stabilan budžet, sa stabilnim finansiranjem. 
Vjerujem da je ovo samo početak onogo što smo 
planirali da uradimo u narednom periodu. Mi 
očekujemo da ćemo u narednom periodu naplatiti i 
sredstva, potraživanja iz 2010. i 2011.”, ističe 
načelnik Armin Halitović. 
Prema riječima načelnika Halitovića, ovakva odluka 
Ustavnog suda Federacije BiH otvorit će mogućnost 
smanjenja naknada bosanskokrupskim privrednim 
subjektima koji posluju na području općine Bosanska 
Krupa. 

USTAVNI SUD FEDERACIJE BIH PRESUDIO U KORIST OPĆINE BOSANSKA KRUPA 

U s l u g e   S a v e z a 

SARAJEVO, 14. mart/ožujak – Federalno 
ministarstvo finansija organizovalo je danas 
u Parlamentu Federacije BiH u Sarajevu 
javnu raspravu o pripremi teksta Zakona o 
igrama na sreću. 
U uvodnom obraćanju prisutnima, federalni 
ministar finansija Ante Krajina je rekao da 
postoji potreba za sveobuhvatnim 
zakonskim uređenjem oblasti igara na sreću 
i ukazao na neka od najvažnijih pitanja 
koja se moraju urediti u tekstu novog 
zakona. 
Pomoćnik ministra za poreznu i fiskalnu 
politiku Hajrudin Hadžimehanović detaljno 
je obrazložio sve aspekte izmjena Zakona i naglasio da se ovim zakonom propisuju najvažniji 
tehnički i drugi uslovi za priređivanje posebnih igara na sreću, te da se daje zakonski osnov za 
donošenje nekoliko pravilnika kojima će se detaljnije propisati obaveze priređivača.  
U današnjoj raspravi stavljen je akcenat i na pronalaženje adekvatnih zakonskih rješenja. 
Rečeno je, između ostalog, da se za razliku od odredbi važećeg zakona, za finansiranje 

programa i projekata iz oblasti rada i socijalne politike, obrazovanja, 
zdravstva, kulture i sporta, osim dijela sredstava koje Lutrija BiH uplati 
po osnovu naknada za priređivanje klasičnih igara, izdvaja na poseban 
podračun Federalnog ministarstva finansija i 50 posto od sredstava 
prikupljenih po osnovu uplate naknada za izdavanje odobrenja 
priređivačima.  
Na današnjem sastanku vođena je izuzetno konstruktivna javna 
rasprava kojom su dati i konkretni prijedlozi, primjedbe i sugestije koje 
će biti uzete u obzir prilikom pripreme i slanja u proceduru teksta novog 
zakona.  
Sastanku su, između ostalih prisustvovali zastupnici: Besima Borić, Vlado 
Ivanković, Hazim Kapić i Ibrahim Nadarević, delegati Branislav 
Crnogorac, Hajrudin Bećirević, kao i predstavnici Saveza općina i 
gradova FBiH. 

FEDERACIJA BIH DOBILA NOVI ZAKON O VINU 
Nakon što se Vlada FBiH na 40. sjednici 
izjasnila o amandmanima na Prijedlog 
zakona o vinu, istog dana ovaj zakon je 
usvojen u Dom naroda Parlamenta Federacije 
BiH. Govoreći o značaju ovog zakona, 
dopremijer FBiH i federalni ministar 
poljoprivrede, vodoprivrede i šumarstva 
Jerko Ivanković-Lijanović ističe da su 
proizvođači vina u Federaciji, šesnaest 
godina nakon potpisivanja Dejtonskog 
mirovnog sporazuma, dobili  novi Zakon o 
vinu čime je stvorena osnova za njegovu 
kvalitetniju proizvodnju. 

Njegov glavni cilj je da se osigura povoljniji zakonodavno–pravni ambijent za održivi razvoj 
vinarsko-vinogradarskog sektora, time što će se uspostaviti i održavati jedinstveno i uređeno tržište 
vina u skladu s EU standardima, kazao je Ivanković-Lijanović. 
Ovaj zakon, između ostalog, definira proizvodnju, preradu, kvalitet i promet grožđa vinskih sorti, 
proizvodnju, preradu, kvalitet i promet vina, razvrstavanje vina i norme kvaliteta, zaštitu 
geografskoga porijekla vina, uspostavu i vođenje registara proizvođača grožđa i vina, podjelu 
nadležnosti između federalne, kantonalne i općinske razine vlasti u Federaciji BiH, uspostavu 
efikasnoga i djelotvornog sustava inspekcijske kontrole i nadzora u sektoru vinogradarstva i 
vinarstva. 
Važno je istaći da novi federalni Zakon o vinu propisuje da se vino ne može proizvoditi od 
uvoznog grožđa. 

ODOBREN GRANT ZA PROJEKAT UPRAVLJANJA ČVRSTIM OTPADOM U MOSTARU 

prema Prijedlogu ovog 
zakona kojeg je utvrdila 
Vlada Federacije BiH na 
današnjoj, 41. sjednici iz 

Zakona briše odredba 
prema kojoj je obveza 

svakog budžeta da 
minimalno pet posto 
sredstava planira za 

otplate po određenim 
sudskim odlukama ili 

presudama. 

Mostar 

Novi Grad Sarajevo  

SARAJEVO, 7. mart/ožujak – Vlada Federacije BiH, na svojoj 40. sjednici koja je održana danas 
u Sarajevu, donijela je Odluku o prihvaćanju granta namijenjenog finansiranju zbrinjavanja 
čvrstog otpada u Mostaru. Riječ je o grantu u okviru drugog Projekta upravljanja čvrstim otpadom 
po Sporazumu o IPA grantu Evropske komisije, zaključenom između Bosne i Hercegovine i 
Međunarodne banke za obnovu i razvoj za Trust fond Pretpristupnog instrumenta Evropske unije. 
Glavni cilj prihvatanja granta u iznosu od 2.345.142 eura je poboljšanje raspoloživosti, kvaliteta, 
okolišne prihvatljivosti i finansijske održivosti usluga zbrinjavanja čvrstog otpada i unaprjeđenje 

upravljanja čvrstim otpadom u Mostaru, kao i poboljšanje 
zdravstvenog stanja stanovnika i povećanje zaštite okoliša 
od negativnog utjecaja otpada. 
Donošenjem ove Odluke stvoren je osnov za potpisivanje 
Supsidijarnog ugovora između BiH i Federacije BiH, kojim će 
se sredstva granta, posredstvom Federalnog ministarstva 
okoliša i turizma, proslijediti Gradu Mostaru, odnosno 
Javnom preduzeću “Deponija” d.o.o. Mostar. Projekt se 
sastoji od izgradnje postrojenja za recikliranje u Mostaru, 
odnosno izgradnje industrijske hale i postrojenja za 
recikliranje. 

CIK DONIO ODLUKU O ODGAĐANJU PRIJEVREMENIH IZBORA ZA NAČELNIKA 
OPĆINE NOVI GRAD SARAJEVO 

VLADA FEDERACIJE BIH UTVRDILA PRIJEDLOG ZAKONA O IZMJENI ZAKONA O 
IZVRŠNOM POSTUPKU  

SARAJEVO, 15. mart/ožujak – Potreba donošenja Zakona o izmjeni Zakona o izvršnom 
postupku, koji je Vlada FBiH utvrdila i u formi Prijedloga poslala u parlamentarnu proceduru po 
skraćenom postupku, jeste provođenje presude Ustavnog Suda Federacije BiH od 28. septembra/
rujna 2011. godine. 
Budući da je Zakonom predviđeno da se izvršenje sudskih presuda na teret sredstava Budžeta 
FBiH, općina i kantona provodi u visini predviđenoj na određenoj budžetskoj poziciji Bužeta i u 
skladu sa Zakonom o izvršavanju Budžeta, čime je osigurano njihovo izvršavanje,  ocijenjeno je, 
stoga, nepotrebnim da se propisuje procentualni iznos budžetskih sredstava potrebnih za ove 
namjene. Tako se, prema Prijedlogu ovog zakona kojeg je utvrdila Vlada Federacije BiH na 
današnjoj, 41. sjednici iz Zakona briše odredba prema kojoj je obveza svakog budžeta da 
minimalno pet posto sredstava planira za otplate po određenim sudskim odlukama ili presudama. 
Praksa je pokazala da svi budžeti nemaju obvezu, koja iznosi pet posto ili više, a ova odredba ih 
je obavezivala da to moraju planirati. Iz praktičnih razloga, ova alineja se briše, odnosno ostaje 
na snazi to da će se obveze po sudskim rješenjima ili presudama izvršavati srazmjerno, odnosno 
do iznosa sredstava, koji će svaki budžet planirati. 

SARAJEVO, 6. mart/ožujak – Centralna izborna komisija Bosne i 
Hercegovine je na 11. sjednici, održanoj dana 06.03.2012. 
godine donijela Odluku o odgađanju prijevremenih izbora za 
načelnika Općine Novi Grad Sarajevo zakazanih za nedjelju 
01.04.2012. godine. 
Ova odluka je donesena iz razloga što nisu ispunjeni uvjeti iz 
Izbornog zakona Bosne i Hercegovine koji se odnose na 
osiguranje finansijskih sredstava za sprovođenje izbora. 
U skladu sa ovom odlukom Općina Novi Grad Sarajevo dužna je 
osigurati finansijska sredstva u roku od 10 dana, a najkasnije do 16.03.2012. godine. 
Nakon osiguranja finansijskih sredstava, Centralna izborna komisija BiH će donijeti odluku kojom 
će utvrditi novi datum održavanja prijevremenih izbora za načelnika. 

Grb Općine Novi Grad Sarajevo  

Sa Konferencije 

ODRŽANA KONFERENCIJA O PROBLEMIMA U VEZI SA PRIMJENOM ZAKONA O 
ZAŠTITI I DOBROBITI ŽIVOTINJA SA ASPEKTA LOKALNIH ZAJEDNICA 

SARAJEVO, 15. mart/ožujak – U 
organizaciji Saveza općina i gradova 
Federacije BiH jučer je u Sarajevu 
održana konferencija o problemima u 
vezi sa primjenom Zakona o zaštiti i 
dobrobiti životinja sa aspekta 
lokalnih zajednica. 
Tokom konferencije učesnicima su se 
obratiti Vlado Alilović - predsjednik 
Predsjedništva Skupštine Saveza 
općina i gradova Federacije Bosne i 
Hercegovine i načelnik Općine Vitez, 
Vesna Travljanin - direktor Saveza 
općina i gradova Federacije BiH. 
Također, sa svojim izlaganjem, učešće 
su uzeli i Inga Dujmović, državna veterinarska inspektorica za nadzor dobrobiti životinja iz Ureda 
za veterinarstvo Bosne i Hercegovine, koja je govorila o efektima primjene Zakona o zaštiti i 
dobrobiti životinja, zatim prof. Selma Filipović - Veterinarski fakultet Univerziteta u Sarajevu, Edin 
Ibrahimefendić - Institucija ombudsmena za ljudska prava Bosne i Hercegovine i Ermin Hajder - 
član Predsjedništva Skupštine Saveza i načelnik Općine Bosanski Petrovac. 
Konferenciji je prisustvovalo više od 60 predstavnika jedinica lokalne samouprave u Federaciji 
BiH, kao i predstavnika kantonalnih vlada. 

Član Predsjedništva Skupštine Saveza općina i 
gradova FBiH i načelnik općine Bosanski Petrovac 
Ermin Hajder izjavio je, ovom prilikom, za Agenciju 
ONASA da je prošlo dugo vremena od stupanja na 
snagu Zakona o zaštiti i dobrobiti životinja, te se i 
ukazala potreba da svi akteri koji trebaju provoditi 
ovaj zakon nađu najbolji model njegovog 
provođenja, te da "sugeriraju zakonodavcu u kojim 
elementima treba zakon izmijeniti da bi bio 
provodiv." "Svi se slažemo da je zakon jedna 
dobra praksa i evropski princip. Međutim, stanje na 
terenu nije zadovoljavajuće", kazao je, između 
ostalog, Hajder i dodao kako Savez općina i 
gradova FBiH upravo na današnjoj konferenciji 

zajedno da Uredom za veterinarstvo BiH i svim nivoima vlasti iz oba bh.entiteta pokušava pronaći 
najbolji model za riješavanje ove problematike. "Mislim da je najveći problem to što nismo 
dovoljno radili na promjeni društvene svijesti. U suštini, imaoci kućnih ljubimaca, u ovom slučaju 
pasa, prvi su nosioci odgovornosti u cijelom ovom procesu. Mi moramo puno raditi na mijenjanju 
društvene svjesti, a tek onda da politika i institucije vlasti preuzmu odgovornost i ovu oblast 
institucionalno urede", kazao je Hajder.  
Govoreći o primjeni Zakona o zaštiti i dobrobiti životinja, državna veterinarska inspektorica za 
nadzor dobrobiti životinja u Uredu za veterinarstvo BiH Inga Dujmović izjavila je da je 
"donošenjem ovog zakona BiH ispunila jedan od priorioteta iz Sporazuma o stabilizaciji i 
pridruživanju EU." 
"Dakle, BiH se jasno opredjelila da želi pristupiti EU i u tom smislu zakon je donio potrebu za 
mijenjanjem društvene svijesti", kazala je I. Dujmović. Međutim, navela je da problem u 
implementaciji zakona postoji u određenim segmentima ali kako je ipak najizraženiji u segmentu 
zaštite pasa, "konkretno napuštenih pasa koji su posljedica ljudskog nemara." "Problem koji se 
javlja prilikom implementacije zakona nije problem pasa jer su psi na ulicama isključivo posljedica 
neodgovornog ponašanja ljudi", kazala je I. Dujmović. Prema njenim riječima, mijenjanje društvene 
svijesti je jedan od najtežih problema i veoma dugotrajan proces. Kao dobar primjer u rješavanju 
aktuelnog problema nezbrinutih pasa I. Dujmović je navela Općinu Zenica koja je u momentu 
kada nije mogla izgraditi azil, izvršila sterilizaciju i kastraciju pasa, te time svela populaciju pasa 
lutalica na prihvatljiv nivo. "Do momenta izgradnje skoloništa radili su sve da ne bi došlo do 
esklatacije problema", kazala je I. Dujmović i dodala da bi Općina Zenica do proljeća trebala 
imati skolonište za pse lutalice. Kao pozitivne primjere navela je i Općinu Goražde, te Općinu 
Ključ koja je uradila mikročipiranje pasa. "Sve ostale općine nemaju određene napretke. 
Poduzele su neke korake, ali ovo pitanje očigledno nije prioritet tih načelnika", kazala je 
I.Dujmović.  

Sa Konferencije 

"Svi se slažemo da je zakon 
jedna dobra praksa i 
evropski princip. Međutim, 
stanje na terenu nije 
zadovoljavajuće" 



 

 

Predsjednik Predsjedništva Skupštine Saveza 
općina i gradova FBiH i načelnik Općine Vitez 
Vlado Alilović izjavio je za Agenciju ONASA da je 
Zakon o zaštiti i dobrobiti životinja donesen krajem 
2009. godine, odnosno u vrijeme kada se pojavila 
ekonomska kriza. "Obaveze i nadležnosti u smislu 
osiguravanja sredstava za riješavanje tih problema 
preuzele su sve razine vlasti. Problem pasa lutalica 
i prava građana na sigurnost kretanja su 
posljedica nedovoljne brige jer se riješavanje tih 
problema svelo iskuljučivo na lokalne zajednice", 
kazao je Alilović. Naglasio je da su za riješavanje 
problema velikog broja pasa lutalica potrebna 
značajna finansijska sredstva. "Naše kalkulacije pokazuju da bi za riješavanje ovog problema u 
Općini Vitez u prvoj fazi trebalo od 400 do 450.000 KM. Ako to pomnožimo sa oko 150 općina 
u BiH možemo zaključiti da se radi o ogromnoj masi sredstava koje trebaju osigurati lokalne 
zajednice u vrijeme kada prihodi u budžetima strahovito padaju po svim osnovama", kazao je 
Alilović. Prema njegovim riječima, teško da će ovaj problem u dogledno vrijeme biti adekvatno 
riješen. "Savez općina i gradova FBiH je u više navrata raspravljao o ovoj problematici, a na 
Skupštini kojoj je prisustvovao veliki broj načelnika općina preporučeno je vraćanje na raniji 
sistem riješavanja ovog problema do sticanja objektivnih pretpostavki da se eventualno primjeni 
ovakav zakon kakav je sada na snazi", kazao je Alilović. 
Na kraju konferencije usvojeni su zaključci koji će biti razmatrani na sljedećoj sjednici 
Predsjedništva Skupštine Saveza, te upućeni nadležnim institucijama u Bosni i Hercegovini. 
U drugom dijelu konferencije, učesnicima se obratio gdin Goran Kučera, stručni saradnik u Sektoru 
za civilno društvo Ministarstva pravde Bosne i Hercegovine koji je predstavio program "Evropa 
za građane“. 
Konferenciju je organizirao Savez općina i gradova Federacije Bosne i Hercegovine kroz 
projekat “Razvoj kapaciteta saveza općina i gradova u BiH - CDMA”, kojeg finansira Švedska 
međunarodna agencija za razvoj i saradnju - Sida.  

ODRŽAN DRUGI RADNI SASTANAK NA IZRADI EDUKACIONIH MODULA SAVEZA 

"Savez općina i gradova 
FBiH je u više navrata 

raspravljao o ovoj 
problematici, a na Skupštini 

kojoj je prisustvovao veliki 
broj načelnika općina 

preporučeno je vraćanje na 
raniji sistem riješavanja ovog 

problema do sticanja 
objektivnih pretpostavki da 

se eventualno primjeni 
ovakav zakon kakav je sada 

na snazi" 
U skladu sa ciljevima implementacije projekta “Razvoj kapaciteta saveza općina i gradova u 
Bosni i Hercegovini”, koji implementira Međunarodna kooperativna agencija asocijacije 
holandskih općina VNG-International, u saradnji sa Savezom općina i gradova Federacije Bosne i 
Hercegovine, finansiranog od strane Švedske međunarodne agencije za razvojnu saradnju Sida, 
uspostavlja se nova usluga pri Savezu općina i gradova FBiH. 
Riječ je o edukacionim modulima (pružanje usluga edukacija), koji će biti ponuđeni članicama 
Saveza (općinama i gradovima) na komercijalnoj osnovi. 
Izbor modula je izvršen prema iskazanoj potrebi općina i od značaja su za rad i razvoj jedinica 
lokalne samouprave, dok su eksperti – predavači za svaki od modula angažovani sa dostupnog 
tržišta eksperata. 
Izrada edukacionih modula odvijala se kroz dvije trodnevne sesije. Prva je održana u Zenici od 
13. do 15. februara/veljače, a druga od 5. do 7. marta/ožujka na Vlašiću. 
Na drugom sastanku, koji je održan na Vlašiću učestvovali su odabrani eksperti za pojedine 
oblasti i osoblje iz Saveza koji su zajednički radili na troškovniku i izradi cjenovnika modula. 
Također, pripremljeni su pisani materijali za sve module, koji će biti štampani u formi priručnika, 
kao i PowerPoint prezentacije. 
U skladu sa projektom kroz koji se realizira ova aktivnost, predviđena je studijska posjeta nekom 
od saveza iz regije, koji ima razvijen sistem plaćenih usluga, a u svrhu upoznavanja sa načinom 
organizovanja i vođenja edukacija za službenike u jedinicama lokalne samouprave. Za ovu 
priliku odabrana je Nacionalna Asocijacija općina Bugarske koja ima formiran Trening centar 
lokalnih vlasti. Predviđeno je da se posjeta ovoj asocijaciji održi od 8. do 11. aprila/travnja, te 
da u istoj učestvuju angažovani eksperti – predavači iz oba entiteta, predstavnici projekta i 
donatora, te po jedan predstavnik entitetskih saveza općina i gradova. 

Sa Konferencije 

Sa sastanka na Vlašiću 



 Stranica 6 BILTEN SAVEZA OPĆINA I GRADOVA 
FEDERACIJE BOSNE I HERCEGOVINE 

Savez / Zajedno za uređenu i razvijenu lokalnu samoupravu 

Riječ je o pet modula, dva iz pravne oblasti, zatim oblasti EU fondova, odnosa sa javnošću i oblasti 
interne revizije, po nazivima kako slijedi: 
1. „Ko je vlasnik moje nekretnine!? – Od korisnika do vlasnika“ – Modul se odnosi na aktuelnu 

problematiku općinskih/gradskih administracija u upravljanju i raspolaganju gradskim 
građevinskim zemljištem 

2. "Uticaj primjene Zakona o stvarnim pravima Federacije BiH na jedinice lokalne samouprave 
- više pravne sigurnosti???" - Osnovni cilj modula je ukazati na značaj i novine Zakona o 
stvarnim pravima Federacije BiH, te aspekte njegove primjene sa posebnim naglaskom na 
uticaj na jedinice lokalne samouprave. Posebni cilj je omogućiti sticanje novih znanja 
polaznika seminara u pogledu bitnih stvarnopravnih instituta s aspekta novog Zakona o 
stvarnim pravima F BiH čije usvajanje se očekuje u narednih par mjeseci. 

3. „Napiši projekat!“ – Modul se odnosi na PCM (Upravljanje projektnim ciklusom) – radionica 
4. „Zadaci PR-a u informisanju“ – Modul ima za cilj da pruži praktičnu edukaciju službenika 

za odnose sa javnošću u jedinicama lokalne samouprave sa mnoštvom vježbi i radionica uz 
minimalnu zastupljenost teoretskog izlaganja 

5. „Interna revizija u jedinicama lokalne samouprave“ – Modul se odnosi na implementaciju 
Zakona o internoj reviziji u javnom sektoru FBiH, a u skladu sa akcionim planom Saveza za 
2011-2012. 

Očekujemo da će Savez već u toku mjeseca maja/svibnja biti spreman za organizovanje 
edukacija iz navedenih oblasti. 

DELEGACIJA OPĆINE ZENICA I ZDK BORAVILA U POSJETI FIRMAMA 'PORR', 
'FERROSTAAL' I 'CHRISTOF GROUP' U AUSTRIJI I NJEMAČKOJ 

Delegacija Općine Zenica i Zeničko-dobojskog kantona krajem 
februara/veljače boravila je u sedmodnevnoj posjeti firmama 
'PORR', 'Ferrostaal' i 'Christof group' u Austriji i Njemačkoj, s 
ciljem sticanja novih saznanja o efikasnim mogućnostima 
upravljanja deponijom industrijskog otpada 'Rača' kod Zenice.  
Uzor je deponija 'Langes Feld', koja zauzima površinu od 70 
hektara i nešto je veća od 'Rače'.  

Grad Beč je ovu deponiju '90.-ih godina predao na upravljanje konzorciju, predvođenom firmom 
'PORR', sa zadatkom da se odlagalište uredi i rekultiviše, kako bi se lokacija kasnije koristila za 
izgradnju rekreativnih sadržaja, stambenih naselja i drugih objekata potrebnih gradu.  
Sa članovima Upravnog odbora 'PORR-a' razgovaralo se oko potrebe izrade dobro osmišljenog 
plana eksploatacije, čime bi se stvorili uslovi da se 'Rača' počne rekultivisati, na održiv način.  
Ova je posjeta nastavak već započetih aktivnosti i razgovora koji se vode između 'PORR-a' i 
Općine Zenica. 

KORISNI LINKOVI ZA PREDPRISTUPNE 
FONDOVE EU: 

www.southeast-europe.net 
www.adriaticipacbc.org 
www.interregadriatico.it 
www.europa.ba 
www.cbib-eu.org 
www.cbc.bih-mne.org 
www.srb-bih.org 
www.cbc-cro-bih.net 
www.programmemed.eu 
www.tacso.org 
www.euroinfocentar.ba 
www.balkanfund.org 
www.eurelsmed.com 
www.eacea.ec.europa.eu 

UDRUŽENJE PRIVREDNIKA ASCON IZ TURSKE POSJETILO OPĆINU TEŠANJ 

Sa sastanka na Vlašiću 

TEŠANJ, 16. mart/ožujak – Općinu Tešanj jučer je 
posjetila delegacija Udruženja privrednika ASCON 
iz Turske, na čelu sa predsjednikom Mustafom Koca
-om.  
Delegaciju su primili općinski načelnik Fuad Šišić i 
predstavnici Udruženja privrednika Jelah-Tešanj, na 
čelu sa predsjednikom Osmom Saračevićem.  
Nakon prezentacije, kojom je načelnik Šišić 
predstavio općinu Tešanj, delegacije su 
razgovarale o mogućnostima saradnje.  
"Cilj naše posjete Tešnju je, prije svega, 
upoznavanje sa onime što Tešanj nudi i šta je to što 
bi našim privrednicima bilo zanimljivo kada je u 
pitanju poslovna saradnja", kazao je predsjednik Udruženja ASCON Mustafa Koca.  
Načelnik Šišić je rekao je Tešanj definitivno ima šta ponuditi potencijalnim investitorima.  
"Prije svega, to je povoljan položaj općine, poduzetnost naših ljudi, ali i opredijeljenost 
administracije koja nudi različite pogodnosti, a za uzvrat samo tražimo zapošljavanje ljudi", 
kazao je Šišić.  
Ovom prilikom, delegacije su obišle firmu Mann+Hummel i Eminagića konak, navodi se na web 
stranici Općine Tešanj. 

Panonska jezera prema 
procjenama u jeku sezone 

broje i do 12 hiljada kupača 
dnevno 

TUZLA GRADI TREĆE SLANO JEZERO 
08. mart/ožujak – (e-Kapija) Izgradnja 
trećeg slanog jezera u sklopu kompleksa 
Pannonica u Tuzli trebala bi početi sredinom 
aprila, a ovaj projekat bit će uloženo oko 
dva miliona maraka. 
Kemal Kurević, šef Službe za komunalne 
poslove u općini Tuzla, potvrdio je da će 
sredstva za projekat biti obezbijeđena 
putem kreditnog ugovora sa Razvojnom 
bankom Federacije BiH, te da će općina 
Tuzla insistirati na poštivanju ugovorenog 
roka izgradnje, kako bi treće jezero bilo 
pušteno u rad tokom ljetne sezone 2012. 
"Naše su ambicije da radovi budu završeni u 
roku od tri mjeseca, no dinamika radova će više zavisiti od vremenskih prilika nego od izvođača 
radova. Treće jezero koje je zamišljeno kao bazen eliptične forme će, s obzirom na prostorne 
mogućnosti, biti nešto manji, a predviđena je izgradnja dodatnih sadržaja koji će upotpuniti 
ambijent kompleksa", istakao je Kurević. 
Izgradnja trećeg jezera u sklopu Panonskog jezera, prema njegovim riječima, predstavlja 
nastavak uspješne turističke priče koja svake godine dobiva potvrdu u velikom broju posjetilaca. 
Ta priča je krenula kada je lokalna zajednica odlučila da Tuzlu koja je važila za energetsko-
rudarski centar zemlje pretvori u značajnu turističku destinaciju. 
Ideja da se sol kao prirodni resurs iskoristi za izgradnju vodene akumulacije sa ljekovitim 
svojstvima vode realizirana je 2003. godine izgradnjom prvog velikog slanog jezera. Tako je na 
prostoru uže gradske jezgre nikao atraktivan kompleks Panonskih jezera, koji je zahvaljujući 
popularnim cijenama postao dostupan svima. 
Otvoreno gradsko kupalište početkom ljetnje sezone 2008. godine postalo je bogatije za još 
jedno slano jezero. Nakon toga napravljeni su i Slani slapovi koji sa pet kaskada i dva bazena 
za kupanje služe kako inhalacioni centar za stimulaciju i liječenje bolesti disajnih organa. 
Panonska jezera prema procjenama u jeku sezone broje i do 12 hiljada kupača dnevno. Ovo je 
bilo dovoljno općinskoj administraciji "grada na zrnu soli" da krene u proširivanje kompleksa, 
kako bi boravak posjetilaca iz cijelog regiona učinili što ugodnijim. 
Kompanije koje planiraju konkurirati za ovaj posao mogu do 23. marta/ožujka da dostave svoje 
ponude. Izgradnja trećeg slanog jezera bit će podijeljena na lotove. Prvi lot odnosi se na 
zemljane radove i gabionsku konstrukciju, koji će prema procjenama koštati 850.000 KM. 
Za školjku jezera i popločavanje površine planirano je 450.000 KM, a za urbani mobilijar 
100.000 KM. Zadnja faza radova podrazumijeva ugradnju hidroizolacije, mašinske i elektro 
radove sa objektima kolektorske stanice, čija je vrijednost pola miliona KM. 

Grb Općine Tuzla  

Grb Općine Srebrenik  

USPJEŠNO OKONČANA PRVA FAZA PROJEKTA POBOLJŠANJA POSLOVNOG 
OKRUŽENJA U OPĆINI SREBRENIK 

SREBRENIK, 7. mart/ožujak – Međunarodna finansijska korporacija (IFC), članica grupacije 
Svjetske banke, u decembru/prosincu 2011. godine potpisala je Sporazum o saradnji sa Općinom 
Srebrenik kojim se pristupilo zajedničkoj implementaciji Projekta poboljšanja poslovnog okruženja 
u ovoj Općini. 
Cilj Projekta je unaprijeđenje poslovnog okruženja, smanjenje troškova poslovanja za pravne 
subjekte i obrtnike u Općini te stvaranje boljih uslova za privlačenje investicija. Projekat, čija će 
implementacija trajati manje od godinu dana, treba da olakša procedure podnošenja i obrade 
zahtjeva stranaka, te pojednostavljivanje procesa izdavanja dozvola, uvjerenja i rješenja. 
Prvom fazom Projekta, okončanom krajem februara/veljače 2012. godine, završen je popis svih 
administrativnih postupaka iz nadležnosti općinske uprave na čijem se spisku našao 141 postupak. 
Sljedećom fazom, zajedno sa predstavnicima poslovne zajednice, biti će pronađena rješenja za 
njihovo pojednostavljivanje. 
Očekivani rezultat Projekta poboljšanja poslovnog okruženja, kojeg zajedno sa IFC i Općinom 
Srebrenik finansira i Švedska međunarodna razvojna agencija (SIDA), je elektronski Registar 
postupaka koji će sadržavati sve informacije o pojedinim postupcima kao i rokove rješavanja, 
cijenu koštanja i obrasce. Pojednostavljenjem procesa izdavanja dozvola, smanjiće se opterećenje 
na poslovne subjekte Općine Srebrenik te ostvariti dio uslova za zadržavanje postojećih i 
privlačenje novih investitora u Općinu. 

Savez / Zajedno za uređenu i razvijenu lokalnu samoupravu 

OTPOČEO PROCES IZRADE LOKALNOG EKOLOŠKOG AKCIONOG PLANA (LEAP) 
OPĆINE SREBRENIK 

SREBRENIK, 8. mart/ožujak – Proces izrade 
LEAP dokumenta Općine Srebrenik otpočeo je 
u okviru MDG-F programa “Očuvanje okoliša i 
klimatske promjene” – “Standardizacija 
upravljanja okolišem: povezivanje lokalnih i 
državnih aktivnosti u BiH“. Ovaj program 
zajednički provodi pet UN agencija: UNDP, 
UNV, UNEP, FAO i UNESCO u partnerstvu sa 
Ministarstvom za vanjsku trgovinu i ekonomske odnose BiH, Ministarstvo civilnih poslova BiH, 
Ministarstvo okoliša i turizma FBiH, Ministarstvo poljoprivrede, vodoprivrede i šumarstva FBiH, 
Ministarstvo za prostorno uređenje, građevinarstvo i ekologiju RS, Ministarstvo poljoprivrede, 
šumarstva i vodoprivrede RS, općinama, te organizacijama civilnog društva. Program se finansira 
sredstvima španskog Fonda za dostizanje milenijumskih razvojnih ciljeva (MDG-F). Početkom 
januara/siječnja 2012. godine Općina Srebrenik je potpisala Memorandum o razumijevanju i 
otpočinjanju procesa izrade LEAP dokumenta (pored Općine Srebrenik u ovom procesu su i 
Općine Bužim, Doboj J., Doboj I., Gračanica, Orašje i Osmaci). Nakon potpisivanja Memoranduma 

Početkom januara/siječnja 
2012. godine Općina 
Srebrenik je potpisala 
Memorandum o 
razumijevanju i 
otpočinjanju procesa izrade 
LEAP dokumenta 

KORISNI LINKOVI ZA PREDPRISTUPNE 
FONDOVE EU: 

www.southeast-europe.net 
www.adriaticipacbc.org 
www.interregadriatico.it 
www.europa.ba 
www.cbib-eu.org 
www.cbc.bih-mne.org 
www.srb-bih.org 
www.cbc-cro-bih.net 
www.programmemed.eu 
www.tacso.org 
www.euroinfocentar.ba 
www.balkanfund.org 
www.eurelsmed.com 
www.eacea.ec.europa.eu 

Grb Općine Gračanica 

U GRAČANICI ODRŽANA PRVA PANEL DISKUSIJA O EVROPSKIM INICIJATIVAMA 
ZA RAZVOJ RURALNIH ZAJEDNICA 

GRAČANICA, 9. mart/ožujak – U općini Gračanica jučer je održana prva prezentacija i panel 
diskusija o evropskim inicijativama za razvoj ruralnih zajednica s ciljem da se doprinese boljem 
upoznavanju i razumijevanju Evropske unije, njenih politika i programa ruralnog razvoja, kao i 
koristi koje od toga imaju zemlje kandidati i potencijalni kandidati i zemlje članice EU.  
Cilj je bio osigurati i predstaviti informacije o mogućnostima pripreme za LEADER program, te 
uspostaviti mehanizme za kontinuiranu razmjenu informacija i dijalog o mogućnostima primjene 
takvog pristupa u BiH, navodi se na web stranici Općine Gračanica.  
Prezentaciji su prisustvovali predstavnici relevantnih općinskih službi, mjesnih zajednica, 
poljoprivrednih zadruga, poduzetnici, proizvođači, prerađivači, nevladine organizacije.  
Učesnici su upoznati sa prednostima približavanja BiH EU, posebno kada je riječ o razvoju 
poljoprivrede i ruralnih zajednica, te ulaganjima u projekte ruralnog razvoja.  
Ova panel diskusija jedna je od deset planiranih u okviru projekta "Get to know EU“ ("Upoznajmo 
EU“), kojeg finansira EU u iznosu od 33.600 eura iz sredstava Instrumenta za pretpristuonu pomoć 
(IPA 2010).  
Projektom je planirano uključivanje najmanje 500 predstavnika zainteresiranih za ruralni razvoj u 
sjeveroistočnoj BiH, u dijalog o procesu EU integracija, kroz promociju EU LEADER pristupa za 
razvoj ruralnih zajednica.  
LEADER pristup u ruralnom razvoju je metoda mobiliziranja i prijenosa ruralnog razvoja u njegove 
lokalne zajednice.  
U zemljama članicama EU ostvario je vrijedne rezultate, a u mnogim ruralnim zajednicama u 
novim zemljama članicama i zemljama kandidatima mogao bi odigrati važnu ulogu pomažući im 
da se prilagode promjenama.  
Više od polovice stanovništva EU živi u ruralnim područjima koja pokrivaju 90 posto teritorija EU.  
U okviru politike ruralnog razvoja, EU LEADER predstavlja inovativni pristup koji potiče ruralna 
područja da otkriju nove načine kako da postanu ili ostanu konkurentna, te kako da na najbolji 
način iskoriste svoje prednosti i uspješno 
prebrode sve zapreke sa kojima se susreću.  
Nakon uspješno održane panel diskusije u 
općini Gračanica, projektom su predviđene 
prezentacije u općinama: Tuzla, Živinice, 
Lukavac, Gradačac, Brčko, Bijeljina, Zvornik, 
Modriča i Derventa.  
Projekat "Panel diskusije o evropskim 
inicijativama za razvoj ruralnih zajednica“ 
provodi Udruženje VESTA iz Tuzle s ciljem 
doprinosa jačanju uloge civilnog društva u 
promociji demokratskih reformi u BiH u 
segmentu evropskih integracija, navodi se na 
web stranici Općine Gračanica. 

Gračanica-panel diskusija 

Srebrenik  

Pojednostavljenjem 
procesa izdavanja dozvola, 
smanjiće se opterećenje na 

poslovne subjekte Općine 
te ostvariti dio uslova za 
zadržavanje postojećih i 

privlačenje novih 
investitora na području 

Bosanske Krupe ali i cijelog 
Unsko-sanskog kantona. 

OKONČANA PRVA FAZA PROJEKTA POBOLJŠANA POSLOVNOG OKRUŽENJA 

pokrenut je proces izrade LEAP dokumenta i to:  donesena je 
Odluka o pokretanju procesa izrade LEAP-a, imenovan je Radni 
tim za izradu LEAP dokumenta te je za općinskog LEAP 
koordinatora imenovan Ibrahim Smajlović.  
Jedna od aktivnosti u okviru ovog programa je i izgradnja 
kapaciteta i podrška pri izradi Lokalnih akcionih planova za 
životnu sredinu (LEAP) u općinama partnerima, kao i osiguranje 
uslova za implementaciju prioritetnih projekata lokalnog 
upravljanja životnom sredinom. U tom cilju je na uzorku od 800 
građana sa područja kompletne općine Srebrenik sprovedeno 
anketiranje uz svesrdnu pomoć svih osnovnih škola sa područja 
općine, a u narednoj fazi će se po svim mjesnim područjima održati javne rasprave po ovom 
pitanju. Rok izrade LEAP-a je godina dana.  

Grb Općine Bosanska Krupa  

NAČELNIK RAMOVIĆ ODRŽAO SASTANAK SA DIREKTOROM IFAD-A I 
PREDSTAVNICIMA OXFAM-A 

GORAŽDE, 13. mart/ožujak – Načelnik Općine Goražde 
Muhamed Ramović jučer je održao sastanak s direktorom 
Međunarodnog fonda za poljoprivredni razvoj (IFAD) 
Halilom Omanovićem i predstavnicima italijanske 
organizacije OXFAM. Tema sastanka je bila provođenje 
projekta upotrebe obnovljivih izvora energije kojeg 
finansira IFAD a implementira OXFAM. 
Projekat se u BiH provodi u sedam općina među kojima je i 
Općina Goražde  a sam cilj projekta jeste uvođenje 
obnovljivih izvora energije u što je moguće više porodica, 
malih preduzeća, zatim kod ponuđača turizma kao i 

poljoprivrednika. Kako je naglašeno od strane kordinatorice projekta Silvane Grispino Goražde 
je jedna od ciljanih općina u ovom projektu i od danas počinjemo sa snimanjem stanja na terenu 
što ćemo primjenjivati kroz projekat, odnosno da podignemo nivo upotrebe obnovljive energije na 
području općine Goražde i da to ljudi prihvate. 
Ovaj projekat se implementira u dvije države, Bosni i Hercegovini i Albaniji i rok za njegovu 
implementaciju je tri godine. 
Načelnik Ramović kazao je da će se, osim projekta koji provodi OXFAM, u narednom periodu 
implementirati još dva, veoma značajna projekta, i to: projekat iznalaženja i olakšavanja 
poljoprivrednim proizvođačima u pronalasku tržišta, te projekat koji se odnosi na ulaganje IFAD-a 
u putnu infrastrukturu ruralnih područja općine Goražde u čemu će Općina Goražde učestvovati 
sa 30 posto finansiranja. Implementacija ovih projekata počinje od 1. januara/siječnja 2013. 
godine. 

BOSANSKA KRUPA, 07. mart/ožujak – Međunarodna finansijska korporacija (IFC), članica 
grupacije Svjetske banke, krajem prošle godine sa Općinom Bosanska Krupa potpisala je 
Sporazum o saradnji kojim su definisani metodologija i plan rada u okviru Projekta poboljšanja 
poslovnog okruženja na nivou Općine. 
Primarni ciljevi postavljeni Projektom su poboljšanje poslovnog okruženja Općine Bosanska Krupa, 
povećanje konkurentnosti proizvoda i usluga, smanjenje troškova i rizika poslovanja za 
privrednike i obrtnike, te stvaranje uslova za privlačenje novih te zadržavanje već postojećih 
investitora na tom području. Ovo su ujedno i motivi koji su inicirali čelnike Općine Bosanska Krupa 
na potpisivanje Sporazuma. 
Okončanjem prve faze Projekta, identifikovan je i popisan 161. administrativni postupak koji se 
primjenjuje u ovoj Općini. Naredna faza Projekta predviđa organizovanje fokus grupa sa 
predstavnicima poslovne zajednice i analizu prikupljenih podataka. 
Očekivani rezultat Projekta poboljšanja poslovnog okruženja u Općini Bosanska Krupa je 
elektronski Registar koji će sadržavati sve informacije o pojedinim postupcima kao i rokove 
rješavanja, cijenu koštanja i obrasce. Pojednostavljenjem procesa izdavanja dozvola, smanjiće se 
opterećenje na poslovne subjekte Općine te ostvariti dio uslova za zadržavanje postojećih i 
privlačenje novih investitora na području Bosanske Krupe ali i cijelog Unsko-sanskog kantona. 
Projekat, čija će implementacija trajati manje od godinu dana, uz IFC i Općinu Bosanska Krupa, 
finansira Švedska međunarodna razvojna agencija (SIDA). 

BESPLATNA OBUKA ZA STAROGRADSKE OSNOVCE I SREDNJOŠKOLCE 
Općina Stari Grad je, posredstvom Službe za obrazovanje, kulturu i sport, u saradnji sa 
Udruženjem za razvoj mladih „KAP“, organizovala besplatnu obuku iz novinarstva za 
starogradske osnovce i srednjoškolce. 
Obuka će trajati mjesec dana, nakon čega će biti organizovana obuka u ostalim oblastima koje 
im mogu poslužiti u njihovom daljnjem školovanju i zaposlenju.  
Osim obuke iz novinarstva bit će organizovani besplatni kursevi u oblastima:  
- web dizajn, programiranje i razvoj stranice ,  
- grafički dizajn,  
- fotografija i obrada fotografije,  
- rad s kamerom, rad u audio-video montaži,  
- opšte informatičke djelatnosti,  
- rad u photoshopu i  
- DTP novine (prijelom novine, korištenje programa Quark). 
 
Edukacija iz svake oblasti trajat će po mjesec dana, tako 
da će besplatna obuka biti okončana u februaru/veljači 
naredne godine. Sve obuke su organizovane u sklopu 
neformalnog obrazovanja. 
Obuka iz novinarstva počela je 10. marta/ožujka, 2012. 
godine u multimedijalnom kabinetu Osnovne škole „Mula 
Mustafa Bašeskija“. Predavači su bili Brankica Rudan, 
novinarka TVSA i Merima Spahić, volonterka u Udruženju 
„KAP“.  

KORISNI LINKOVI ZA PREDPRISTUPNE 
FONDOVE EU: 

www.southeast-europe.net 
www.adriaticipacbc.org 
www.interregadriatico.it 
www.europa.ba 
www.cbib-eu.org 
www.cbc.bih-mne.org 
www.srb-bih.org 
www.cbc-cro-bih.net 
www.programmemed.eu 
www.tacso.org 
www.euroinfocentar.ba 
www.balkanfund.org 
www.eurelsmed.com 
www.eacea.ec.europa.eu 

Grb Općine Bihać 

NAČELNIK A.MUSLIĆ RAZGOVARAO SA SLOVENSKO-ŠVICARSKOM DELEGACIJOM 
O PROJEKTU DECENTRALIZOVANOG UPRAVLJANJA OTPADNIM VODAMA 

BIHAĆ, 13. mart/ožujak – Načelnik Općine 
Bihać Albin Muslić sa najbližim suradnicima bio 
je danas domaćin slovensko-švicarskoj 
delegaciji, sa kojom Općina Bihać aktivno 
surađuje već više godina na planu zaštite 
okoliša kroz program GOV WADE.  
Dolazak i radna posjeta slovensko- švicarske 
delegacije na čelu sa ministrom savjetnikom u 
Ambasadi Slovenije Gregorom Preskerom i 
direktorom SDC-a Josephom Gunternom općini 
Bihać, najava je još jednog projekta i koraka u 
snaženju postignutog nivoa povjerenja i 
partnerstva.  
Naime, cilj radne posjete je dogovor o realizaciji i planu aktivnosti Projekta decentralizovanog 
upravljanja otpadnim vodama "DECENT", ulozi, obavezama i odgovornostima svih učesnika u 
projektu.  
Tokom prijema, načelnik Muslić se zahvalio na dosadašnjoj podršci, kazavši da je Bihać i dalje 
čvrsto opredijeljen da ide u smjeru realizacije korisnih projekata iz oblasti ekologije.  
Kako je ovom prigodom kazao, najavljeni projekt "DECENT" – projekt decentraliziranog 
upravljanja otpadnim vodama uz pomoć biljnih prečišćivača, koji se planira raditi za područje 
Izačića, a zbog uticaja otpadnih voda na izvorište Klokot, donijet će benefite građanima, ali biti i 
model za izgradnju daljnjih prečišćivača.  
Sve ovo, prema riječima Muslića, je aktivnost kompatibilna sa planiranim projektom KfW, te će 
Općina Bihać u svakom pogledu uzeti učešće u projektu.  
Kako je rečeno tokom današnjeg sastanka, projekt je u ukupnoj vrijednosti od 1,2 miliona KM i bit 
će realiziran kroz tri faze.  
Općina Bihać u ovom vrijednom projektu učestvovat će sa oko 132 hiljade KM, koje će biti 
planirane u budžetu za tekuću godinu.  
Govoreći o ovom projektu, direktor SDC-a Joseph Guntern je naglasio važnost aktivne suradnje 
sa slovenačkim partnerima, koji imaju značajna praktična iskustva u decentraliziranim 
prečišćivačima otpadnih voda, koja će se, kao važno iskustvo, iskoristiti u aktuelnim projektima u 
Bihaću i šire, navodi se na web stranici Općine Bihać. 

Grb Općine Stari Grad  

Pogon bi zapošljavao do 20 
radnika a ukupna masa 
odloženog otpada bi se 

smanjila po procjeni za 80 %. 

NASTAVAK IZGRADNJE INDUSTRIJSKE ZONE ŠEJKOVAČA 
SANSKI MOST, 6. mart/ožujak – Općina Sanski Most nastavlja s razvojem i proširenjem 
industrijske zone Šejkovača i u toku ove godine biće uloženo oko dvije stotine hiljada maraka u 
izgradnju neophodne infrastrukture na tom području, rekao je načelnik općine, dr. Mustafa 
Avdagić, navodi se na web stranici Općine. Prema njegovim riječima, uskoro se očekuje 
potpisivanje ugovora s Vladom USK koja će u ovu industrijsku zonu investirati stotinu hiljada 
maraka. U ovom trenutku, kako je istakao, zaprimljeno je pet zahtjeva za izgradnju poslovnih 
hala na prostoru Šejkovače. 
Istovremeno, u toku je i izrada prostorno planske dokumentacije za ovaj prostor, a izgradnja 
poslovnih objekata odvijaće se i s jedne i druge strane saobraćajnice koja prolazi kroz ovu 
industrijsku zonu. Šejkovača je prije nekoliko godina od deponije za stare automobile pretvorena 
u industrijsku zonu, gdje je pružena mogućnost izgradnje brojnih poslovnih i proizvodnih objekata. 
U međuvremenu izgrađen je veliki broj takvih objekata, a uređen je i najveći dio neophodne 
infrastrukture. Općinske vlasti također ozbiljno razmišljaju i o revitalizaciji stare industrijske zone, 
gdje je jedan dio nekadašnjih preduzeća privatiziran, dok je nekolicina firmi još uvijek u 
državnom vlasništvu. Međutim, ove aktivnosti su zakočene brojnim nerazriješenim imovinsko 
pravnim odnosima oko objekata koji se nalaze na ovom prostoru. 

Grb Općine Sanski Most 

Grb Općine Prozor-Rama 

PREZENTACIJA O UPRAVLJANJU OPASNIM I NEOPASNIM OTPADOM U REGIJI 
Načelnik Općine Bosanski Petrovac Ermin Hajder sa predstavnicima komunalnih preduzeća iz 
Bosanskog Petrovca, Ključa i Sanskog Mosta ugostio je preduzeće d.o.o. Hupi-les iz Cazina, koje 
je održalo prezentaciju o upravljanju otpadom, navodi se na web stranici Općine Bosanski 
Petrovac. 
Preduzeće Hupi-les sa svojim partnerima iz Austrije su zainteresovani da instaliraju sortirnicu 
komunalnog otpada, u kojoj bi se komunalni otpad prikupljao, sortirao i dio otpada izvozio van 
prostora BiH, a ostatak prerađivao i skladištio po važećim propisima. Projekat bi se proveo u 
dvije faze, u prvoj bi se postavio pogon za sortiranje novoprikupljenog otpada, sortiranje 
postojećeg otpada na deponijama, te zapošljavanja 18 radnika, kako bi se smanjile količine 
otpada na postojećim deponijama i do 50 %. U drugoj fazi projekta bi se postavili pogoni za 
zbrinjavanje biološkog otpada i svih drugih vrsta otpada opasnih po okolinu, a koji se trenutno 
nekontrolirano odlažu. Pogon bi zapošljavao do 20 radnika a ukupna masa odloženog otpada bi 
se smanjila po procjeni za 80 %. 
Općina Bosanski Petrovac će sa partnerima u iduće dvije sedmice pripremiti ponudu i pitanja 
kako bi se rješile sve nejasnoće u vezi projekta, a istaknuto je i da se ovim projektom rješava i 
prva faza pripreme za regionalnu deponiju južnog dijela Unsko-sanskog kantona, koja bi bila u 
nadležnosti lokalnih zajednica. 

Industrijska zona Šejkovača 

EUROPSKA UNIJA ULAŽE U RAZVOJ TURIZMA NA RAMSKOM JEZERU 
Zadnje dvije godine Općina Prozor-Rama aplicirala je prema fondovima Europske unije za tri 
projekta, od kojih je jedan već odobren, a za ostala dva znati će se početkom ljeta ove godine. 
Općina Prozor-Rama i grad Vrlika iz Republike Hrvatske zajednički su izradili projekt pod 
nazivom „Od jezera do jezera - zeleni turizam", koji su zatim uspješno aplicirali prema IPA 
fondovima, koji prate i potpomažu razvoj u regiji i zemljama kandidata za ulazak u Europsku 
uniju. Radi se o projektu ukupne vrijednosti 706.621,81 eura. Ugovor o dodjeli grant sredstava 
po ovom projektu potpisao je načelnik Općine Prozor-Rama, Jozo Ivančević sa Europskom unijom 
22. februara/veljače 2012. godine. 
Vrijednost ugovora za Općinu Prozor-Rama iznosi 358.564,98 eura, od čega će učešće Općine 
Prozor-Rama iznositi oko 25 %, odnosno 89.697,70 eura, a iznos od 268.564,93 eura su grant 
sredstva Europske unije. Potpisivanjem ugovora službeno je započela provedba projekta koja će 
trajati 12 mjeseci. 
Projekt se može opisati kao ulaganje u sportski veslački centar na Ramskom i Peručkom jezeru, te 
ujedno kao i idealna prilika za razvoj turizma. Osim uređenja pontona, nabave prateće opreme 
za treninge veslača, te gradnje čvrstih objekata, uredio bi se i dio obale naših jezera kako bi se 
omogućili bolji uvjeti za sportski rad veslača, ne samo iz naše zemlje, nego i iz inozemstva. 
Partner u projektu je Veslački savez grada Zagreba, koji već gotovo deset godina dolazi na 
Ramsko i Peručko jezero gdje imaju pripreme, jer ova jezera predstavljaju idealne uvijete za 
treniranje na mirnim vodama. 
Projekt je urađen uz suradnju konzultantske kuće Micro projekt d.o.o. iz Splita. 

Ramsko jezero  

“želimo započeti projekat 
zabavnog parka na Ilidži 
gdje smo spremni dati na 
korištenje zemljište, ali pod 
uslovom milionskog 
ulaganja. To je jedna 
izvjesna investicija.” 

KORISNI LINKOVI ZA PREDPRISTUPNE 
FONDOVE EU: 

www.southeast-europe.net 
www.adriaticipacbc.org 
www.interregadriatico.it 
www.europa.ba 
www.cbib-eu.org 
www.cbc.bih-mne.org 
www.srb-bih.org 
www.cbc-cro-bih.net 
www.programmemed.eu 
www.tacso.org 
www.euroinfocentar.ba 
www.balkanfund.org 
www.eurelsmed.com 
www.eacea.ec.europa.eu 

Grb Općine Ilidža 

INTERVJU: SENAID MEMIĆ, NAČELNIK OPĆINE ILIDŽA 
Razgovarao: Adis BRDARIĆ  
 
SARAJEVO, 15. mart/ožujak (ONASA) - Načelnik Općine Ilidža 
Senaid Memić u intervjuu za Agenciju ONASA govori, između 
ostalog, o ekonomskim prilikama na području općine Ilidža, 
najznačajnijim realiziranim projektima u 2011. godini, zatim o 
ambijentu za privređivanje i privlačenju investicija, o razvoju 
industrijske zone Famos u Hrasnici...  
 
ONASA: Kako ocjenjujete trenutno stanje na području općine 
Ilidža, sa akcentom na ekonomske prilike?  
MEMIĆ: I pored ekonomske krize, koju općina Ilidža još osjeća, 
punjenje budžeta Općine u prva dva mjeseca dvostruko je brže od 
planiranog. Ovo je izuzetan rezultat s obzirom na ukupnu situaciju u 
državi. Inače, mi planiramo budžet vrlo oprezno i računamo da 
odstupanja mogu biti od 15 do 20 posto.  
Općina osim ovih povoljnih rezultata, ima i dobre najave za naredni 
period. Međutim, postoje i problemi koji se, između ostalog, odnose 
na kašnjenja u naplati, neispunjene poslovne obaveze i obećanja... I 
pored toga, komunikacija se svakim danom sve više popravlja.  
Sudeći prema prvim rezultatima, Općina Ilidža u ovoj godini ima 
izuzetno dobre šanse za uspješnu poslovnu godinu. Uradili smo veliki 
dio planiranih poslova i sada očekujemo rezultate. Trenutno pregovaramo sa nekoliko 
zainteresovanih investitora koji žele da investiraju na području općine Iližda. Ovdje se, između 
ostalih, radi o tri univerziteta koji se nalaze u općini, zatim imamo pokrenute poslove 
stanogradnje, gdje su na primjer, samo na području Stupa moguća ulaganja u infrastrukturu u 
iznosu od oko devet miliona KM. Takođe, želimo započeti projekat zabavnog parka na Ilidži gdje 
smo spremni dati na korištenje zemljište, ali pod uslovom milionskog ulaganja. To je jedna izvjesna 
investicija. Istovremeno, planirane su investicije u vodovod u Rakovici, privrednu zonu u Hrasnici, 
Energoinvest itd. Naša općinska administracija nastoji da stvori povoljniji ambijent za potencijalne 
investitore.  
 
ONASA: Koji su najznačajniji projekti realizirani u 2011. godini?  
MEMIĆ: Najznačajniji projekti koje je Općina realizirala u 2011. godini su: Hrasnička cesta, 
izgradnja spomen-obilježja, izgradnja vodovoda i mosta u Osjeku i Kotorcu...  
Također, započeti su radovi na izgradnji korita rijeke Bosne, te asfaltiranju saobraćajnica od 
kojih je već 20 urađeno.  
Problemi pri realizaciji infrastrukturnih projekata se u pravilu odnose na imovinsko-pravna pitanja, 
pa je tako most u Osjeku, koji je trebao koštati 200.000 KM, u konačnici koštao više od 550.000 
KM. Trenutno, jedan od velikih projekata je uređenje korita rijeke Bosne. Kanton Sarajevo (KS) za 
ovaj projekat je obezbijedio sredstva u iznosu od 314.000 KM, a putem Projekta slivovi rijeke 
Save, postoje sredstva da se riješi čitavo korito rijeke Bosne. Općina je u prva dva mjeseca ove 
godine već isplatila zemljište koja je trebala platiti do šestog mjeseca. Dali smo više od 350.000 
KM, a ulažemo više od 1,5 miliona KM u rješavanje imovinsko- pravnih odnosa.  
 
ONASA: Koje aktivnosti Općina provodi, a koje planira u oblasti razvoja industrijske zone 
Famos u Hrasnici?  
MEMIĆ: Na januarskoj sjednici ove godine Općinsko vijeće Ilidža usvojilo je Regulacioni plan 
privredne zone Hrasnica i stekli su se uslovi za dalji razvoj ovog lokaliteta. Općina Ilidža će uložiti 
maksimalne napore da omogući brži i kvaliteniji razvoj svih privrednih subjekata koji tu posluju. 
Mislimo da će njihov razvoj stvoriti uslove za nova zapošljavanja. Međutim, odnos između 
privrednika koji posluju u Zoni nije na zadovoljavajućem nivou, jer oni koji slabije posluju ne žele 
učestvovati u zajedničkim projektima. Svakako da je za rad privredne zone, neophodno imati put, 
struju, vodu, plin, odnosno kompletnu infrastrukturu, ali i privrednike koji će zajednički učestvovati u 
projektima.  
Za razvoj industrijske zone Famos imamo i podršku KS koji je za ove namjene obezbijedio oko 
260.000 KM.  
 
ONASA: Ko su nosioci privrednog razvoja općine Ilidža i koje grane privrede imaju najveće 
potencijale za ulaganje?  

Ilidža-Velika aleja 

“Općina je u prva dva 
mjeseca ove godine već 
isplatila zemljište koja je 
trebala platiti do šestog 
mjeseca. Dali smo više od 
350.000 KM, a ulažemo 
više od 1,5 miliona KM u 
rješavanje imovinsko- 
pravnih odnosa. “ 

MEMIĆ: Privredne grane koje imaju najveće potencijale za ulaganje u općini Ilidža su prije svih, 
turizam, poljoprivreda i eko-proizvodnja.  
Kao istaknute turističke potencijale, pomenuo bih hotele i ugostiteljske radnje koji su smještene na 
Ilidži. U poslovnoj zoni Famos se nalazi nekoliko štamparskih firmi, između ostalih, "Bemust", a 
zatim kompanija "Alternativa" čija je osnovna djelatnost trgovina metalima obojene i crne 
metalurgije. Također, na području općine posluju firme "Peni Plus", te građevinske firme "Butmir", 
"Ans Drive" i dr...  
Na nedavno održanom sastanku privrednika općine Ilidža, odazvalo se više od 400 privrednika, 
što dovoljno govori o kapacitetu i mogućnostima općine.  
 
ONASA: Kako ocjenjujete ambijent za privređivanje i šta Općina čini kako bi privukla 
investitore?  
MEMIĆ: S obzirom na složenost zakonske regulative, Općina nastoji da što više skrati rokove za 
izdavanje odobrenja, odnosno određenih dokumenata koji su potrebni za poslovanje. Općina 
Ilidža je u martu 2008. godine potpisala Memorandum o razumijevanju sa GAP-om kojem je cilj 
jačanje kapaciteta općina kako bi se podigao kvalitet pruženih usluga. Do sada je 
implementirana prva faza saradnje, a podrazumijevala je otvaranje savremenog Centra za 
pružanje usluga građanima i Centra za dozvole, unapređenje općinskih finansija uvođenjem 
integrisanog računovodstvenog i budžetskog softvera. Mi, prvenstveno, nastojimo biti pravi servis 
građanima, te skratiti rokove za dobijanje pomenutih odobrenja, čije izdavanje trenutno traje 
najduže sedam dana od dana podnošenja zahtjeva.  
 
ONASA: Sa kojim se preprekama suočavate u svom radu i koje oblasti iz nadležnosti Općine 
zahtijevaju najviše intervencija?  
MEMIĆ: Prepreka je mnogo. Prije svega, tu je složenost imovinsko-pravnih odnosa. Nažalost, mi 
ne donosimo zakone, mi ih sprovodimo. Problemi se također odnose i na nemogućnost dalje 
izgradnje. U općini postoji vodozaštitna zona, gdje je oko 3.000 hektara zemljišta blokirano za 
izgradnju, a tu je i park prirode Vrelo Bosne, gdje je zabranjena bilo kakva izgradnja. 
Istovremeno, probleme predstavljaju i neobjedinjena gruntovnica i katastar, te brojne 
nepravilnosti u dokumentaciji.  
Postoje aktivnosti koje bismo željeli učiniti, ali zakonska ragulativa to ne dozvoljava, između 
ostalog, i zato što ne postoji.  
 
ONASA: Da li ste zadovoljni stepenom zaposlenosti na području općine Ilidža i šta će 
općinska vlast uraditi na poboljšanju stope zaposlenosti, posebno mladih i obrazovanih 
kadrova?  
MEMIĆ: Mi nemamo dosta mogućnosti i ingerencija da utičemo na zapošljavanje. Ovaj problem 
pokušavamo riješiti tako što olakšavamo poslovanje svim privrednicima u općini, u onom smislu u 
kojem im kao Općina možemo pomoći. Trenutno imamo 37 viskokoobrazovanih volontera koji 
rade po mjesnim zajednicama u Općini bez posredstva zavoda za zapošljavanje. Oni primaju 
plate od po 400 KM, a sve kako bi im barem na taj način pomogli da odrade pripravnički staž i 
polože stručni ispit. To je naša inicijativa jer smatramo da mladi ljudi zaslužuju takvu šansu, 
pogotovo zato što se radi o visokoobrazovanim kadrovima sa završenim stručnim fakultetima.  
 
ONASA: Na čemu će biti akcenat rada lokalne vlasti u narednom periodu i koji su ključni 
projekti koje planirate realizirati?  
MEMIĆ: Jedan od važnijih projekata koji će započeti na proljeće je asfaltiranje puta od Osijeka 
do Bojnika, kojim ćemo rasteretiti rutu na Stupu.  
Mišljenja sam da svi moramo raditi da bi nam bilo bolje. Ilidža će se razviti i biće i dalje 
najljepša općina u BiH.  
Istovremeno, moram naglasiti da bih želio svaku vrstu politike odvojiti od svakodnevnih situacija, 
jer ona uništava ono što je pozitivno započeto. 

Vrelo Bosne 

MOSTAR POTPISAO PROTOKOL O SURADNJI S KOTOROM, KRALJEVOM I NIŠOM 
Glavna savjetnica Grada Mostara Radmila Komadina i predstavnici Agencije LDA iz Mostara 
nedavno su u Kraljevu potpisali Protokol u suradnji s predstavnicima gradova Kotor, Kraljevo i 
Niš.  
Protokol je potpisan u sklopu Regionalne konferencije "Ravnopravnost žena i muškaraca na 
lokalnoj razini", održane sa svrhom razmjene iskustava i dobrih praksi unaprjeđenja 
ravnopravnosti na lokalnoj razini. 
Konferencija je održana u sklopu Projekta "Promocija Europske povelje o ravnopravnosti žena i 
muškaraca na lokalnoj razini". 
Iz Protokola proističu određene obveze za Grad Mostar kao što je izrada Lokalnog akcijskog 
plana ravnopravnosti Grada Mostara, te određene odluke važne za implementiranje spomenutog 
projekta. 

Savez / Zajedno za uređenu i razvijenu lokalnu samoupravu 

ODRŽANA PROMOCIJA VODIČA ZA BOLJI PRISTUP UPRAVLJANJU IMOVINOM NA 
LOKALNOM NIVOU 

Promotivni skup posvećen prezentaciji dostignuća Mreže "PARES" i 
promociji brošure Mreže održan je u Sarajevu, 28. februara/veljače 
2012. godine. 
Mreža PARES je nastala 2009. godine, nakon provedene općinske 
samoprocjene u okviru komponente Međuopćinsko učenje i podrška - 
Zajednički okvir za samoprocjenu (Inter Municipal Learning and 
Support - Common Assessment Framework ili IMLS-CAF), projekta 
Lokalno je primarno OSCE Misije u BiH. 
Tom prilikom je deset općina iz BiH (Tuzla, Kozarska Dubica, Novi 
Grad Sarajevo, Gacko, Nevesinje, Srebrenik, Travnik, Centar 
Sarajevo, Gračanica i Ugljevik) prepoznalo probleme vezane za 
upravljačke funkcije nad imovinom, shodno normativnom okviru, 
standardima zemalja EU i primjerima dobrih praksi. 
Kao rezultat rada članica Mreže u prethodne dvije godine nastale 
je brošura, koja može poslužiti kao jedan od alata za unapređenje 
usluga u lokalnim sredinama. Brošura je urađena u namjeri da se 
potaknu i ubrzaju pozitivne promjene u javnim politikama jedinica lokalne samouprave u svojim 
sredinama, ali i na nivou BiH i rezultat je otvorenosti, dobre volje, zajedničkog rada i 
neposrednog uvida u faktičko stanje svih jedinica lokalne samouprave, učesnika u projektu, te 
podrše OSCE Misije u BiH. 
Promotivnom skupu prisustvovali su predstavnici 8 općina - učesnici projekta, načelnici 2 općine, te 
predstavnici OSCE-a. 
Vodič možete pogledati na web stranici Saveza općina i gradova FBiH klikom OVDJE 

KORISNI LINKOVI ZA PREDPRISTUPNE 
FONDOVE EU: 

www.southeast-europe.net 
www.adriaticipacbc.org 
www.interregadriatico.it 
www.europa.ba 
www.cbib-eu.org 
www.cbc.bih-mne.org 
www.srb-bih.org 
www.cbc-cro-bih.net 
www.programmemed.eu 
www.tacso.org 
www.euroinfocentar.ba 
www.balkanfund.org 
www.eurelsmed.com 
www.eacea.ec.europa.eu 

BIH I HRVATSKA ZAJEDNO U PROJEKTU: POLJOPRIVREDNI OTPAD PRETVARAJU U 
ENERGIJU 

14. mart/ožujak – U okviru Programa prekogranične saradnje Hrvatska - Bosna i Hercegovina 
već drugu godinu uspješno se provodi projekat ABCDE Posavina (Agricultural Biomass Cross-
border Development of Energy in Posavina). Projekat ima četiri specifična cilja koji se odnose na 
analizu potencijala za korištenje poljoprivredne biomase u regiji, uključivanje iskorištavanja 
poljoprivredne biomase u regionalne/lokalne razvojne planove, edukaciju poljoprivrednika i 
promociju korištenja energije biomase s ciljem održivog razvoja. 
"Fokus projekta ABCDE Posavina je promocija energetskog iskorištavanja poljoprivredne biomase 
u Posavini, a ciljana regija obuhvata jeste: Vukovarsko-sremsku županiju, Distrikt Brčko te općine 
Šamac, Orašje, Odžak i Domaljevac-Šamac", potvrdili su za ekapija.ba u Institutu za genetičke 
resurse u Banjoj Luci, naglašavajući kako su primarne ciljne skupine projekta regionalna i lokalna 
uprava i samouprava, poljoprivrednici, poljoprivredne srednjoškolske ustanove u regiji te 
potencijalni investitori za koje će biti pripremljeni raznovrsni materijali te organizovane radionice i 
promotivna događanja. 
U projektu sudjeluju Energetski institut Hrvoje Požar (EIHP) i Institut za genetičke resurse 
Univerziteta u Banjoj Luci (IGR), kao nosioci projekta u Hrvatskoj i Bosni i Hercegovini, te 
Vukovarsko-sremska županija, Brčko distrikt te općine Orašje, Odžak, Domaljevac-Šamac i Šamac 
kao partneri na projektu. Provođenje je započelo 1. marta/ožujka 2011. godine, a aktivnosti na 
projektu traju 24 mjeseca.  
U Institutu ističu kako su izvori poljoprivredne biomase koja se koristi u energetske svrhe otpad i 
ostaci iz poljoprivredne proizvodnje te energetski usjevi. Glavni oblici iskorištavanja biomase su 
proizvodnja biogasa, biodizela i bioetanola.  
"Biogas se može koristiti za proizvodnju električne i toplotne energije, kao i za proizvodnju 
biometana koji se može koristiti kao pogonsko gorivo ili injektirati u mrežu prirodnog plina. 
Biodizel i bioetanol se koriste kao pogonsko gorivo za motorna vozila. Mogu se koristiti kao čisto 
gorivo, no radi tehničkih razloga najčešće umiješavaju u fosilna goriva. Drvenasta biomasa, npr. 
ostaci iz voćarstva, primarno se koriste za proizvodnju električne energije i topline", pojašnjavaju 
u Institutu. 
U cilju održivog korištenja prirodnih resursa i promoviranja OIE stručnjaci Instituta za genetičke 
resurse kažu kako je potrebno energetsko iskorištavanje poljoprivredne biomase uskladiti s 
drugim politikama, prije svega proizvodnjom hrane, kako bi se ostvarile prednosti vezane uz 
diversifikaciju ruralne proizvodnje i zaštitu okoliša. 
Ukupna vrijednost projekta iznosi oko 325.100 eura, a samim korištenjem biomase pruža se 
mogućnost ostvarivanja pozitivnih socio-ekonomskih učinaka te pozitivnih učinaka za okoliš. 

DELTER projekat je 
finansiran od strane 

Evropske Unije sa ciljem 
da se obezbijedi podrška 

Bosni i Hercegovini u 
ispunjavanju zahtjeva iz 

Ugovora o energetskoj 
zajednici JIE sa fokusom 

na energetsku efikasnost i 
obnovljive izvore energije. 

UPRAVLJANJE ENERGIJOM U OPĆINAMA – JAČANJE KAPACITETA OPĆINSKIH 
SLUŽBENIKA 

Novi krug DELTER treninga koje se bavi jačanjem kapaciteta općinskih službenika u cilju 
poboljšanja mjera energetske efikasnosti unutar općina počelo je 7. marta/ožujka. Ovogodišnji 
prvi trening održan je u Čitluku u Etno selu Herceg. 
I ovog puta eksperti predavači iz oblasti energetske efikasnosti i voditelji treninga ispred DELTER-
a bili su Oliver Spätgens i Davor Sušić, a općine koje su uzele učešće na prvom ovogodišnjem 
treningu su: Jajce, Neum, Pale, Trebinje, Višegrad i Vitez. 
Ovog puta fokus je bio na tehničkim aspektima mjera poboljšanja energetske efikasnosti te 
pravnom okviru, koji transponiranjem EU direktiva naglašava ulogu javnog sektora.  
Glavni cilj treninga jeste poboljšanje kapaciteta općina kako bi se realizirali energetski efikasni 
projekti. 
 
DELTER projekat je finansiran od strane Evropske Unije sa ciljem da se obezbijedi podrška Bosni i 
Hercegovini u ispunjavanju zahtjeva iz Ugovora o energetskoj zajednici JIE sa fokusom na 
energetsku efikasnost i obnovljive izvore energije. 
Ovaj projekat sadrži četiri komponente: 
1: Demonstracioni projekti;  
2: Trening (jačanje kapaciteta);  
3: Edukacija javnosti i  
4: Pravni okvir 
 
Svi treninzi se financiraju putem projekta od strane Evropske unije. Od kraja juna/lipnja do kraja 
jula/srpnja tekuće godine, 25 općina iz oba entiteta i Brčko distrikta imali su priliku da apliciraju 
za male demonstracione projekte. Devet općina je uspješno ispunilo uslove konkursa, te će iste 
dobiti punu tehničku podršku pri realizaciji projekata energetske efikasnosti u okviru prve 

komponente Delter projekta. Ipak, svih 25 općina 
koje su aplicirale, pozvane su da učestvuju u 
DELTER treninzima. 
DELTER treninzi imaju dvije različite ciljne grupe 
na nivou općina. 
Prva ciljna grupa obuhvata općinsko osoblje iz 
različitih odjela. Riječ je o stalno zaposlenima, 
koji mogu biti uključeni u multidisciplinarne teme 
kao što je „Upravljanje energijom u općinama“.  
Druga ciljna skupina su osobe koje donose odluke 
u općinama, koje su uključene u osmišljavanje 
srednjih i dugoročnih ekonomskih, socijalnih te 
ekoloških smjernica razvoja.  

NAJAVA ODRŽAVANJA 12. SJEDNICE KOMISIJE ZA USTAVNA I ZAKONODAVNA 
PITANJA SAVEZA 

Savez općina i gradova 
F ed e r a c i j e  B o sne  i 
Hercegovine najavljuje da 
će se 12. sjednica Komisije 
za ustavna i zakonodavna 
pitanja Saveza održati u 
srijedu, 21. marta/ožujka 2012. godine. 
Na dnevnom redu sjednice Komisije naći će se sljedeća pitanja: Prijedlog Zakona o 
poljoprivrednim savjetodavnim službama, Nacrt Zakona o igrama na sreću, Nacrt Zakona o 
izmjenama i dopunama Zakona o komunalnim djelatnostima Tuzlanskog kantona, Inicijativa za 
izmjene i dopune Zakona o pravobranilaštvu u Federaciji Bosne i Hercegovine, Inicijativa za 
pokretanje postupka dodjele koncesija u vezi korištenja vodotoks rijeke Une za potrebe 
hidroenergetskog objekta „Kostela“, i druga. 
Poziv sa dnevnim redom i materijalima upućeni su putem e-maila svim članovima Komisije. 
Sjednica će se održati u prostorijama Saveza općina i gradova FBiH, Ul. Musala br. 5, u 
srijedu, 21.03.2012. godine sa početkom u 12,00 sati. 

Sa održanog treninga u Čitluku 



 

 

„Ruralni turizam – pokretač održivog razvoja" 
Osijek, hotel Osijek****, 23. – 26. maj / svibanj 2012. 

 
U organizaciji "Hrvatskog Farmera" i nacionalne 
udruge "Klub Članova Selo", od 23. do 26. 
maja/svibnja u Osijeku održati će se Treći 
međunarodni kongres o ruralnom turizmu na 
kojem će učešće uzeti veliki broj domaćih i stranih 
institucija, te znanstvenika i stručnjaka iz cijele 
Europe, ali i šire.  
Kongres se održava neposredno nakon što je 

Republika Hrvatska potpisala Ugovor o pristupanju Europskoj uniji pa je i logično što su u njegovu 
organizaciju uključene brojne međunarodne organizacije iz cijele Europe. 
Kongres je namijenjen svima koji se direktno ili indirektno bave tematikom ruralnog turizma: od 
vlasnika seljačkih domaćinstava i poduzetnika u ruralnom turizmu, postojećih i budućih; strukovnih 
udruženja, zadruga i udruga; državne uprave od ministarstava, do ureda državne uprave; 
područne i lokalne samouprave, turističkih zajednica; međunarodnih institucija pa sve do 
znanstvenih i stručnih institucija. 
Nadamo se da ćemo uz pomoć svih vas realizirati kvalitetan i nadasve koristan međunarodni 
Kongres koji će po treći puta okupiti sve relevantne činitelje koji o ruralnom turizmu imaju što reći i 
ponuditi nove smjernice bržeg i jednostavnijeg razvoja i poslovanja.  
Za više informacija o kongresu, programu i načinu prijavljivanja upućujemo vas na link gdje 
možete naći sve potrebne informacije http://www.kongres-seoskog-turizma.org 
Ukoliko želite prezentirati svoje aktivnosti ili neki od radova to možete učiniti prijavom putem 
formulara koni se nalazi na web stranici kongresa do 2. aprila/travnja. 

NAJAVA TREĆEG MEĐUNARODNOG KONGRESA O RURALNOM TURIZMU 

Musala 5/1 
71 000 Sarajevo 

Phone: ++387 33 216 502, 209 024, 209 120 
Fax: ++387 33 552 810, 552 811 
E-mail: dino@sogfbih.ba 

Savez općina i gradova Federacije  
Bosne i Hercegovine 

Savez / Zajedno za uređenu i razvijenu lokalnu samoupravu 

POSJETITE NAS NA WEB-U  

WWW.SOGFBIH.BA 

Poštovani čitaoci, 

putem ovog biltena pružamo Vam mogućnost da se informišete 
o aktivnostima Saveza, o bitnim dešavanjima u općinama i 
gradovima, aktivnostima naših partnera, institucija vlasti, kao i 
o razmjeni najboljih iskustava i praksi. 

Na ovaj način Vam, također pružamo informacije o održanim 
konferencijama, seminarima, radionicama, okruglim stolovima, 
javnim raspravama, o održanim sjednicama organa i tijela 
Saveza. 

Ukoliko želite da se prijavite za primanje ovog biltena možete to 
učiniti tako što ćete poslati e-mail na: dino@sogfbih.ba 

Molimo vas da informacije o našem biltenu proslijedite svim u 
vašoj i susjednim općinama i drugim zainteresiranim. 

Ukoliko želite da objavite neke od vaših novosti, iskoristite  
bilten Saveza, koji je brz i efikasan način komuniciranja. 

Sa zadovoljstvom očekujemo vaše komentare, sugestije i 
primjedbe. 

Nađite nas na facebook-u 


